
	N
	Հեղինակը, ամսաթիվը, համարը
	Առաջարկության բովանդակությունը
	Եզրակացություն

	1. 
	ՀՀ ֆինանսների նախարարություն

20․11․2025թ․ աշխատանքային կարգով անցկացված քննարկման արդյունքներով

	Կանխավճարին վերաբերող դրույթը հանել նախագծից՝ հետագայում անդրադառնալու պայմանով։
	Ընդունվել է։



	
	
	Ժբ. պարբերությունում անհրաժեշտ է նշել, որ առաջարկությունը ներկայացվում է ֆինանսական միջոցների առկայության դեպքում:


	Ընդունվել է։ 

Նախագծում կատարվել են համապատասխան փոփոխությունները:

	
	
	Ժգ. պարբերությունում անհրաժեշտ է խմբագրել` ավելացնելով «վճարվում է» բառերը, իսկ «պայմանագրի գնի և գնման գնի հարաբերակցության գործակցով» բառերը փոխարինել «պայմանագրով նախատեսված վճարումների կատարման գործակցով» բառերով


	

	
	
	Ժդ. պարբերությունում անհրաժեշտ է ավելի մանրամասն ներկայացնել կարգավորումը
	

	
	
	Ժե. պարբերությունում անհրաժեշտ է խմբագրել` նախատեսելով, որ պայմանները կիրառվում են պայմանագրի ամբողջական գնի նկատմամբ, քանի որ տեղեկապման դեպքում ի սկզբանե այդ գինը հնարավոր չի լինի որոշել: 
	

	
	
	Ժզ. պարբերությունում անհրաժեշտ է փոփոխությունների համար սահմանել առավելագույն չափեր՝ հետագծելիություն ունենալու անհրաժեշտությամբ պայմանավորված, ինչպես նաև սահմանել փոփոխությունների առավելագույն քանակ:
	

	
	
	Ժէ. պարբերությունում անհրաժեշտ է նախատեսել, որ պատվիրատուն կարող է կիրառել, եթե գումարները բյուջետավորված են տվյալ ժամանակահատվածում:
	

	2. 
	ՀՀ կրթության, գիտության, մշակույթի և սպորտի նախարարություն

18.11.2025թ., 01/17.2/38636-2025
	1) Նախագծի 1-ին կետի 3-րդ ենթակետով նախատեսվում է ՀՀ կառավարության 2023 թվականի հոկտեմբերի 26-ի N 1869-Ն որոշման (այսուհետ՝ Որոշում) 1-ին կետի 1-ին ենթակետը լրացնել նոր «ժգ» պարբերությամբ, որով կնախատեսվի, որ տեղակապման ծավալաթերթ-նախահաշվում ներառված աշխատանքների միավոր գները կարող են տարբերվել կնքված պայմանագրին կից ծավալաթերթ-նախահաշվում ներառված նույն աշխատանքների միավոր գներից, ինչն ունի լրացուցիչ հիմնավորման կարիք:
	Ընդունվել է։ 

Նախագծի հիմնավորման մեջ կատարվել է համապատասխան փոփոխություն:

	
	
	2) Նախագծի 1-ին կետի 3-րդ ենթակետով նախատեսվում է ՀՀ կառավարության 2023 թվականի հոկտեմբերի 26-ի N 1869-Ն որոշման (այսուհետ՝ Որոշում) 1-ին կետի 1-ին ենթակետը լրացնել նոր «ժզ» պարբերությամբ, որով կնախատեսվի թույլտվություն դպրոցների նորոգման դեպքում աշխատանքների ծավալների ավելացումը կամ համադրումը կատարելիս գերազանցել ՀՀ կառավարության 04.05.2017թ-ի N 526-Ն որոշմամբ նախատեսված սահմանաչափերը: Հաշվի առնելով առկա փորձը դպրոցների նորոգման  աշխատանքների նախահաշիվների փոփոխության հարցում, որն արդեն ամրագրվել է ՀՀ կառավարության 05.06.2025թ-ի N 717-Ա որոշմամբ՝ առաջարկվում է ծավալների ավելացման համար առաջարկվող 20 տոկոսի շեմը բարձրացնել և ամրագրել մինչև 50 տոկոս սահմանաչափը՝ յուրաքանչյուր դեպքի համար 20 տոկոսը գերազանցելիս առանձին որոշումներ ընդունելու անհրաժեշտությունը նվազեցնելու նպատակով:

    Միաժամանակ, այս մասով առաջարկվել է որոշակիացնել համադրումների համար թույլատրելի սահմանաչափը (ներկայումս առավելագույնը 36.7% է):


	Ընդունվել է մասնակի։ 



	
	
	3) Նախագծի 1-ին կետի 3-րդ ենթակետով նախատեսվում է ՀՀ կառավարության 2023 թվականի հոկտեմբերի 26-ի N 1869-Ն որոշման (այսուհետ՝ Որոշում) 1-ին կետի 1-ին ենթակետը լրացնել նոր «ժէ» պարբերությամբ, որով կնախատեսվի, որ նախագծային փաստաթղթերի փոփոխություն չնախատեսող, մինչև պայմանագրի գնի 10 տոկոսը ծավալների ավելացման համար համաձայնագրերը յուրաքանչյուր դեպքում չկնքվեն, այլ վճարումները կատարվեն փաստացի կատարողականների հիման վրա, իսկ համաձայնագրերը այդ մասով կնքվեն միայն տարեկան 2 անգամ: Լրացումը ողջունելի է և կազատի այն վարչարարությունից, որի պատճառով կարող են ուշացվել վճարումները, սակայն առաջարկվում է ոչ թե հստակ նշել «երկու անգամ», այլ կամ գրել «առավելագույնը երկու անգամ» կամ դարձնել «մեկ անգամ՝ մինչև տարվա նախավերջին ամսվա ավարտը»:
	Ընդունվել է։ 



	3. 
	ՀՀ առողջապահության

Նախարարություն
21.11.2025թ.

ԱԱ//37901-2025

	Առաջարկություններ և դիտողություններ չկան
	Ընդունվել է ի գիտություն

	4. 
	ՀՀ արդարադատության նախարարություն

20.11.2025թ., /27.1/52717-2025
	1) Նախագծի նախաբանում «Նորմատիվ իրավական ակտերի մասին» օրենքի կրճատ անվանումն անհրաժեշտ է շտկել՝ հանելով «Հայաստանի Հանրապետության» բառերը՝ նկատի ունենալով նույն օրենքի 18-րդ հոդվածի 3-րդ մասի դրույթը։

2) Նախագծի 1-ին կետում անհրաժեշտ է Հայաստանի Հանրապետության կառավարության 2023 թվականի հոկտեմբերի 26-ի N 1869-Ն որոշման վերնագիրը շտկել, մասնավորապես՝ «Դպրոցաշինության» բառից հետո լրացնել «,» կետադրական նշանը և «առանձնահատկությունները» բառը փոխարինել «առանձնահատկություններ» բառով։

 3) Նախագծի 1-ին կետի 1-ին ենթակետում նոր խմբագրությամբ շարադրվող «ե» պարբերությունում կիրառված «քաղաքաշինական պարզ փորձաքննություն» ձևակերպումը չի բխում «Քաղաքաշինության մասին» օրենքի (այսուհետ՝ Օրենք) դրույթներից և գործող օրենսդրությամբ նման տեսակի փորձաքննություն չի սահմանվում ինչն առաջացնում է իրավական անորոշություն՝ կապված դրա բովանդակության, ծավալի և իրավական հետևանքների հետ։

Բացի այդ, Օրենքի 6-րդ հոդվածի դրույթների տրամաբանությունից բխում է, որ նախագծային փաստաթղթերի փորձաքննության աշխատանքները կարող են իրականացվել միայն այն անձանց միջոցով, ովքեր ունեն օրենքով սահմանված այդ գործունեությունը իրականացնելու լիցենզիա, մինչդեռ Նախագծի վերոնշյալ դրույթում օգտագործվում է «թույլտվություն» ձևակերպումը, ինչը ևս չի համապատասխանում Օրենքում ամրագրված իրավակարգավորումներին։

Հետևաբար, նպատակահարմար և իրավաչափ է վերանայել նշված հասկացությունների կիրառումը, միաժամանակ «անձերի» բառը փոխարինելով «անձանց» բառով։ 

Ամփոփելով վերոգրյալը հարկ ենք համարում ընդգծել, որ նախատեսված կարգավորման պարագայում խնդրահարույց է նաև Նախագծի 2-րդ կետի դրույթի կիրառումը։

4) Նախագծի 1-ին կետի 1-ին ենթակետի «ե» պարբերությամբ նախատեսվող պահանջը՝ տեղակապումն իրականացնող անձի, պատվիրատուի և կապալառուի միջև եռակողմ պայմանագիր կնքելու վերաբերյալ առաջացնում է մի շարք իրավական խնդիրներ, քանի որ քաղաքացիական օրենսգրքում և գնումների ոլորտը կարգավորող իրավական ակտերում նմանատիպ պարտադիր եռակողմ պայմանագրի ինստիտուտ չի սահմանվում, իսկ նախագծային փաստաթղթերի հեղինակային հսկողությունը, ըստ Օրենքի ենթակա է կատարման բացառապես հեղինակային կազմակերպության կողմից, որը չի կարող համարվել կապալառուի կամ պատվիրատուի մասնակից կողմ՝ շահերի բախման բացառման սկզբունքի պատճառով։ 

Բացի այդ, եռակողմ պայմանագրի պարտադրանքը կարող է հակասել արդեն գոյություն ունեցող քաղաքացիական պայմանագրերի ազատության սկզբունքին, ինչպես նաև կարող է առաջացնել պատասխանատվության բաշխման և պարտավորությունների ինքնուրույն իրականացման անորոշություն՝ մասնավորապես՝ կապված հեղինակային հսկողության անկախության, աշխատանքների որակի վերահսկողության և պատասխանատվության սահմանների հետ։ 

Հետևաբար, նպատակահարմար է վերանայել եռակողմ պայմանագրի պարտադիր պահանջի կիրառելիությունը՝ այն համապատասխանեցնելով օրենսդրությամբ նախատեսված կողմերի իրավասություններին և քաղաքացիական հարաբերությունների կարգավորմանը։

5) Նախագծի 1-ին կետի 2-րդ ենթակետով նոր խմբագրությամբ շարադրվող «զ» պարբերության համաձայն՝ կապալառուին կանխավճար կարող է հատկացվել բանկային երաշխիքի առկայության դեպքում յուրաքանչյուր բյուջետային տարվա համաձայնագրով սահմանված վճարման (ֆինանսական պարտավորությունների կատարման) ժամանակացույցի գումարի մինչև 20 տոկոսի չափով, իսկ կանխավճարի մարումն իրականացվում է արձանագրությունների հիման վրա կատարվող վճարումներից նվազեցումներ (պահումներ) կատարելու ձևով: Մինչև բյուջետային տարվա ավարտը յուրաքանչյուր դեպքում նվազեցվող (կանխավճարի մարվող) գումարի չափը որոշվում է կանխավճար տրամադրելու բյուջետային տարվա համաձայնագրով սահմանված վճարման (ֆինանսական պարտավորությունների կատարման) ժամանակացույցի գումարի նկատմամբ վճարվող գումարի համամասնությամբ, իսկ տրված կանխավճարը նույն բյուջետային տարում չմարվելու դեպքում կապալառուին վճարումներ չեն կատարվում՝ մինչև կանխավճարի ամբողջական մարումը:»։
Այս առումով հարկ ենք համարում ընդգծել, որ «տրված կանխավճարը նույն բյուջետային տարում չմարվելու դեպքում կապալառուին վճարումներ չեն կատարվում՝ մինչև կանխավճարի ամբողջական մարումը» դրույթը ստեղծում է իրավական ռիսկ, քանի որ կապալառուի ֆինանսական պարտավորությունները կարող են կախված լինել միայն ընթացիկ տարվա միջոցներից և եթե բյուջետային միջոցները չբավարարեն, կապալառուն փաստացի զրկվում է պայմանագրով նախատեսված վճարումների մի մասից։

Միաժամանակ, նվազեցումների (պահումների) մեխանիզմի կիրառումը պետք է համապատասխանի ֆինանսական վերահսկման ընթացակարգերին և բյուջետային օրենսդրության պահանջներին, սակայն դրույթով հստակ չի սահմանվում նշված կարգավորումը, ինչն էական իրավական անորոշություն է ստեղծում՝ կապված այն դեպքերի հետ, երբ նվազեցումները գերազանցում են կանխավճարի չափը կամ բյուջետային տարվա ընթացքում պայմանագրի կատարման տեմպերը չեն համապատասխանում ֆինանսական պլանավորմանը:

Հետևաբար, իրավական տեսանկյունից անհրաժեշտ է հստակեցնել «մինչև կանխավճարի ամբողջական մարումը» ձևակերպումը՝ բացառելով բյուջետային տարում անհաջող մարումների ռիսկերը և կապալառուի իրավունքների խախտումը:

6) Նախագծի 1-ին կետի 3-րդ ենթակետով նոր խմբագրությամբ շարադրվող «ժբ» պարբերությունը նախատեսում է կապալառուին, պատվիրատուի առաջարկությամբ, հնարավորություն տալ կատարել տեղակապման նախագծանախահաշվային փաստաթղթերում ներառված կոնստրուկտորական մասի փոփոխություններ և նյութերի կամ սարքավորումների փոխարինումներ՝ նպատակ ունենալով բարելավել կատարվելիք աշխատանքների որակը: 

Իրավական տեսանկյունից այս դրույթը ստեղծում է ռիսկեր՝

Նախ, փոփոխությունների կատարման իրավասությունը, որի հիմքում ընկած է պատվիրատուի առաջարկը, կարող է առաջացնել պատասխանատվության անորոշություն՝ պայմանագրային կողմերի համար, եթե փոփոխությունները հանգեցնեն լրացուցիչ ծախսերի, աշխատանքների ուշացման կամ տեխնիկական նորմերի խախտման: 

Երկրորդ, «որակի բարելավում» հասկացությունը իրավական առումով հստակ սահմանված չէ, ինչը կարող է ստեղծել սուբյեկտիվ գնահատում Օրենքի դրույթների համաձայն՝ նախագծային փոփոխությունները անցնում են տեխնիկական փորձաքննություն և գրավոր հաստատում և չպետք է միայն հիմնված լինեն առաջարկի վրա։

Այսպիսով, չնայած նրան, որ «ժբ» պարբերության նպատակը շինարարական աշխատանքների որակի բարելավումն է՝ տրամաբանական և արդյունավետ իրականացման համար անհրաժեշտ է սահմանել հստակ ընթացակարգեր՝ գրավոր հաստատման մեխանիզմ, փորձաքննության պահանջներ և փոփոխությունների չափորոշիչներ, որպեսզի բացառվեն իրավական անորոշությունները։
	Ընդունվել է։

Ընդունվել է։

Ընդունվել է։

Ընդունվել է ի գիտություն։

Ընդունվել է ի գիտություն։

Ընդունվել է ի գիտություն։



	5. 
	Հայաստանի տարածքային զարգացման հիմնադրամ

18.11.2025թ., Ե/01/3658-25

	1) Նախագծի 1-ին կետի 1-ին ենթակետի «ժբ» պարբերությունը շարադրել նոր հետևյալ խմբագրությամբ․ 

«ժբ․ Թույլատրվում է կապալառուին, պատվիրատուի առաջարկությամբ, նախագծանախահաշվային փաստաթղթերի օրինակելի և տեղակապված մասերում կատարել փոփոխություններ, որոնք հանգեցնելու են կատարվելիք աշխատանքների որակի բարելավմանը:»: 

2) Նախագծի 1-ին կետի 1-ին ենթակետը լրացնել հետևյալ բովանդակությամբ նոր «ժգ», «ժզ», «ժէ»  պարբերություններով․ 

«ժգ․ Գնման ընթացակարգի արդյունքում կնքված պայմանագրին կից ծավալաթերթ-նախահաշվում ներառված աշխատանքների միավոր գները կարող են տարբեր լինել ներկայացվող տեղակապման ծավալաթերթ-նախահաշվում ներառված նույն աշխատանքների միավոր գներից:»:

3) «ժզ․ Թույլատրվում է Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման N3 հավելվածում ներառված օբյեկտների մասով կնքված պայմանագրերով նախատեսված աշխատանքների ծավալներն ավելացնել և աշխատանքները փոխարինել այլ բնութագրեր ունեցող աշխատանքներով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 2-րդ և 3-րդ ենթակետերի պահանջները:»:

4) «ժէ․ Շինարարական աշխատանքների պայմանագրի սկզբնական նախահաշվում ներառված աշխատանքների ծավալներից ավել ծավալների կատարումը, որը չի հանգեցնում նախագծային փաստաթղթերի փոփոխության, նախապես գրավոր համաձայնեցվում են պատվիրատուի հետ և փաստացի կատարված այդ աշխատանքների դիմաց վճարումներն իրականացվում են, եթե կատարողական փաստաթղթերը ստորագրված են կապալառուի, տեխնիկական ու հեղինակային հսկողություն իրականացնող կազմակերպությունների կողմից: Նշված փոփոխությունները (ճշգրտումները) համաձայնագրի կնքման միջոցով կատարվում են տարեկան երկու անգամ՝ մինչև առաջին և երկրորդ կիսամյակներին նախորդող ամսվա ավարտը՝ պահպանելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 2-րդ ենթակետի պահանջները։»:

    Ներկայացված տարբերակով դժվար կլինի մինչև հերթական համաձայնագրի կնքումը կատարվող վճարումների ժամանակ պահպանել Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 2-րդ ենթակետի պահանջները և համաձայնագիրը կնքելիս կարող ենք կանգնել փաստի առաջ: Առաջարկվել է այս կետը հանել:
	Ընդունվել է։ 

Չի ընդունվել, քանի որ անհրաժեշտ է հատուկ շեշտադրել տեղակապման աշխատանքներ համարվող ծավալների առկայությունը կնքված պայմանագրերի ծավալներում:

Ընդունվել է մասնակի։ 

Չի ընդունվել։ 

Նշված դրույթի կիրառումը լրացուցիչ հնարավորություն է, բացի այդ նշված դիտարկումը հնարավոր է կանոնակարգել կատարողականների ընդունման փուլում։ 

